
తనర నవిరెండు శుద్ధవర్తనము గలుగ 

దుర్వినటుగాక మీకన్ని యుండె భళిరె 



రంగత్కావ్య పరంపరాభిరచనా ప్రారంభశుంభద్వచో 

త్తుంగా! చారు శతావధానఘటనా దుర్వార! స్వర్వాహినీ 

భంగానంగఘుమంఘుమారవసదృక్పద్యార్బటీ తృప్తస

భ్యాంగీకార! బుధాంబురుట్తరణి! సుబ్బారాయవిద్వన్మణీ!





బ్రహ్మశ్రీ తురగా వేంకట కవీంద్రుల శిష్యుఁడు భీమిరెడ్డి వెంకటప్పారెడ్డి




శ్రీరామారమణీమనోహరుని హృత్సమన్దగన్నిల్పిత 

త్కారుణ్యంబున సత్కవిత్వ రచనాదార్డ్యంబుచే మించి దు 

ర్వారుల్కొప్రపుసత్కవీశ్వరులు వహ్వాయంచు విద్యానిధుల్ 

పేరొప్పన్నుతియింపమీమహిమముల్ వింటిన్బ్రమోదించితిన్ 



ఈయనుజన్ముల కిట్టియాశుకవిత్వ

         పటుశక్తి యెవ్విధిఁ బట్టువడెనొ 

ఈసోదరులయందె తాసోయగముఁజూపె

         ధారణాతరుణి యే కారణంబొ 

ఈసరసుల జత నీక్షింప సభ్యుల

         మనము లానందంబుఁ గొనుటయెట్లొ 

ఈ పూజ్యమూర్తుల నేపుణ్యమునుజేసి

         కాంచీరో తలిదండ్రు లెంచి చూడ 



ననుచు జనములు గొనియాడ నలరిశతవ 

ధాన ధౌరేయులై బిరుదములు గాంచి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 ఆగస్టు 2020న 14:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

